
Bizkarrean agertzen diren giharrak 2 talde nagusitan bana ditzazkegu, haien sorburua den
lekuaren arabera. Batzuk zuzen-zuzenean bizkarrean sortzen dira, hauei bizkarraren
berariazko giharrak deritze, beste batzuk aldiz, beren sorburua gorputz-paretan edota goiko
gorputz adarretan dute, eta hauei bizkarreko gihar migratuak deritze; migratu egiten dute
bizkarrean kokatzeko.

® Bizkarraren berariazko giharrak. Oso sakonaldean kokatzen dira, gehienak nahiko

laburrak dira eta bizkarraren hedapena eragingo dute.
Haien inerbazioa bizkar nerbioen bizkarraldeko adarrak eramango dute. Bizkar
nerbioa, bizkarrezurratik irten bezain pronto bi adarretan adarkatuko da: sabelaldeko
adarra eta bizkarraldeko adarra. Bizkarraldearen bizkarraldeko adarrak inerbatuko
du. Beraz, gihar hauek mailaz-mailako inerbazioa izango dute gehienbat.
Enbriologikoki gihar hauek epimerotik garatzen dira.
Berariazko giharrak beste bi taldetan banatzen ditugu:

- Gihar luzeak

- Gihar laburrak

Aurreko larruazal-adarra

Erdialdeko adarra } ‘.“.‘ Alboko adarra

\

Bularrezurra
\

| /
\ {,L —
e
A\ \
\ {a \
D\ON
Sabelaldeko sustraia \
| ‘(z. \
‘ Bizkarraldeko sustraia "
Orno arteko |
2uloa | ‘ Gongoila ,é)r.———l
‘\' | | Bizkar-nerbioa ~ \(
| ] \
J ‘ | | Nodu sinpatikoa \
\
/ |
et ¢ 1
! !‘ 1 }ﬁ( Sabelaldeko adarra W
1 % 9% ; o~
< X /
=t
N\ ~
AN

izkarraldeko adarra

1. BIZKARRAREN BERARIAZKO GIHAR LABURRAK

Gehienbat, orno batetik bestera luzatu egingo dira.. Talde honetan 3 gihar aipatuko ditugu:

1.1. Zeharkako-arteko giharra

Orno baten zeharko irtengune batetik, goiko ornoaren zeharkako interguneraino luzatzen da.
Alde bietan agertzen dira. Beraz, biak uzkurtuz gero, bizkarraren hedadura emango da. Albo
bakarrekoak uzkurtuz gero, bizkarraren alboko tolesdura edo urrunketa emango dute.

Gerri eta idun mailetan bikoiztua izaten da, eta torax mailan aldiz falta daiteke. Gerrialdean,
berriz, bikoiztuak agertzen dira; zeharkako-arteko gihar albokoa (zeharkako irtengunearen
luzaera osotik ezartzen dena) eta erdialdeko zeharkako-arteko giharrak (mamila
goragunetik hurrengo mamila goraguneraino luzatzen da) izango ditugu.

1.2. Arantza arteko giharra

Orno baten arantza irtengunearen muturretik, goiko ornoaren arantza irtengunearen
muturreraino luzatuko da. Kasu honetan ere, torax aldekoak falta daitezke. Kontran, idun
atalean bikoitzak dira, idun ornoen arantza irtengune gehienak bituberalak (bikoiztuak)
direlako. Gerri atalekoak, beste guztiak baino sendoagoak eta indartsuagoak izango dira.
Uzkurtzerakoan, arantza irtenguneak hurbiltzen ditu, bizkarraren hedadura eraginez.

1.3. Zeharkako arantzetako giharra

Honako hau, oso oso berezia da. lzan ere, gihar hau, orno baten zeharkako irtengunetik

beste ornoen arantza irtenguneraino luzatzen den muskulua da. Gainera, berezia da 3

faszikulu ezberdinez osatuta dagoelako, segun eta zuntzen luzaera nolakoa den. Faszikulu
hauek izen bat edo beste hartuko dute hartzen duten luzeeraren arabera:

e Gihar biratzaile/errotatzaileak: hiruetatik laburrenak dira. Orno baten zeharkako

irtengunetik, haren gaineko ornoaren arantza irtenguneraino luzatzekotan; faszikulu
honi gihar biratzaile/errotatzaile laburra izango da, eta aldiz, bi maila goragoko
ornoaren arantza irtenguretaraino luzatzekotan (orno bat saltatzen badute), gihar
biratzaile/errotatzaile luzea izango da.
Bi aldetakoak batera uzkurtzen badira, bizkarraren hedadura eragingo dute; baina
alde batekoa soilik uzkurtuz gero bizkarraren errotazio hutsa eragiten dute. Gihar
hauek, bizkarrezurraren luzeera osotik aurkituko ditugu. Bere inerbazioa
mailaz-mailakoa izango da.

e Gihar multifidoa edo hari anitzeko giharra: zertxobait luzeagoak dira eta hauek gihar

biratzaileak/errotatzaileak erabat estaltzen ditu; izan ere zuntz hauek pixka bat
luzeagoak izango dira. Berriro ere zeharkako intergunetik arantzako irtengunera
luzatu egingo dira; baina kasu honetan, hiruzpalau orno saltatzen dituzte.
Bi aldetakoak batera uzkurtzen badira, bizkarraren hedadura eragingo dute; baina
alde batekoak bakarrik uzkurtuz gero, bizkarraren alboko tolesdura eragingo dute
(alborantz makurtuko dute). Hauek ere bizkarrezurraren luzeera osotik aurkituko
ditugu.

e Semiespinalis giharra: hiruetatik azalenekoa eta luzeena da; gainera oso berezia
izango da. Hauek, gihar multifidoak azal aldetik estali egingo dituzte. Hauen zuntzak
bostpasei orno saltatzen ditu arantza irtengunetan ezarri arte. Faszikulu hau 3 atal
ezberdinetan egituratzen da: buruko atala edo konplexu nagusia, idun atala eta

toraxeko atala. Torax eta idun atalak nahiko sakonak izango dira eta gihar multifidoak
estali egingo dituzte; baina buruko atala, berriz, sakonetik azalerantz kokatuko da.

—

— ] GIHAR BIRATZAILE/ERROTATZAILE (laburrak eta luzeak)
] GIHAR MULTIFIDOA EDO HARI ANITZEKO GIHARRA

— /D SEMIESPINALIS GIHAR

]

- Buruko atala edo konplexu nagusia
- ldun atala (T2-T6 — C2-C6)
- Torax atala (T12-T6 — T6-C6)

/A

-

[t =] 1]

Irudi  honetan, aipatutako giharrak nolakoak diren ikusten da. Gihar guzti hauek,
semiespinalisa izan ezik, ez ditugu gorpuetan ikusiko, oso sakon kokatzen direnez hauek
ikusteko beste egitura guztiak apurtu beharko genituzkeelako.

Aurretik azaldu bezala, ikus daiteke zeharkako-arteko giharrak ikusi daitezke bikoiztuta
daudela gerrialdean; zehazki erdialdeko eta alboko zeharkako giharrak izango ditugu.
Arantza arteko giharra ere bikoiztuta agertzen da idun atalean.

ARANTZA-ARTEKO GIHARRA

1S
(BURUKOA, KONPLEXU NAGUSIA)

LIS G
GIHAR ERROTATZAILE
(IDUNEKOA) GIHAR ER

ZEHARKAKO-ARTEKO
GIHARRA

SEMIESPINALIS GIHARRA
(TORAXEKOA)

GIHAR BIRATZAILE LUZEA

ZEHARKAKO-ARTEKO GIHARRA
- (ERDIALDEKOA)
GIHAR MULTIFIDOAK <]

ZEHARKAKO-ARTEKO GIHARRA
(ALBOKOA)

ARANTZA-ARTEKO
GIHARRA

Bestalde, bizkarrezurraren luzeera osoan, zeharkako arantzetako giharrak ikusten dira, bere
hiru faszikulu ezberdinak errepresentatuz; errotatzaileak (luzea eta laburra), multifidoak eta
semiespinalis giharraren hiru atalak (burukoa edo konplexu nagusia, idunekoa eta
toraxekoa).

2. BURUAREN BERARIAZKO GIHAR LABURRAK

Bizkarrezurra eta burua lotzen dituzten giharrak dira; lau dira zehazki. Garondo azpian
bukatzen direnez, garondo azpiko giharrak ere deitzen zaie. Kasu honetan, gihartxo hauek
lehenengo bi idun ornoetatik abiatuta, garondo hezurrean lotu egingo dira.

2.1. Buruaren atzeko gihar zuzen txikia
Atlasaren (C1) atzeko tuberkulutik, garondo hezurraren beheko garondo lerroaren erdialdeko
hereneraino luzatzen da. Uzkurtzen denean, kasu honetan berdin du biak aldi berean edo
bat bakarrik uzkurtzen den, burua atzera eramango dute; hau da, burua hedatuko dute.

2.2. Buruaren atzeko gihar zuzen nagusia / luzea

Buruaren atzeko gihar zuzen txikia baino pixka bat luzeagoa da. lzan eren, axisaren (C2)
arantza irtengunetik garondo hezurraren beheko garondo lerroaren tarteko/bitarteko
hereneraino luzatuko da. Buruaren atzeko gihar zuzen txikiaren ondoan aurkitzen da.
Gorpuan, partzialki zuzen txikia estaltzen duela ikusten da; buruaren atzeko gihar zuzen
txikia baino zabalagoa delako. Gihar hau bakarrik uzkurtzen bada eta axisaren arantza
irtengunetik tira egiten badu, burua atzera eraman eta aldi berean zertxobait biratu egiten
du. Biak batera uzkurtuz gero, buruaren hedapena ematen da.

Mugimendua sortzerakoan, gihar gehienek gutxienez bi lotune erakusten dituzte.
Mugimendua sortzerakoan, hoietariko bat geldi mantentzen da, bigarrena mugitzen den
bitartean. Hori dela eta, lotuneak azaltzerakoan, lehendabiziz azaltzen dena, geldi
mantentzen dena izango da.

Lotuneak, ezinbestekoak izango dira gihar bakoitzaren eginkizunak ulertu ahal izateko.

2.3. Buruaren goiko lapraneko giharra
Atlasaren zeharkako irtengunetik garondo hezurraren beheko garondo lerroaren kanpoko
hereneraino luzatzen da. Kasu honetan, biak batera uzkurtzerakoan burua hedatu egiten da,
albo bakarrekoa uzkurtzen bada, buruak zertxobait alde berera biratuko du.

2.4. Buruaren beheko lapraneko giharra edo lapraneko nagusia:
Axis-aren (C2) arantza irtegunetik atlas-aren (C1) zeharkako irtenguneraino luzatzen da.
Gihar biak uzkurtzerakoan burua atzera eramango dute zertxobait, baina alde bakarrekoa
soilik urzkurtzerakoan buruak alde berera biratzen du (biratzaile hutsa da).

BURUAREN BERARIAZKO GIHAR LABURRAK

1: BURUAREN ATZEKO GIHAR ZUZEN TXIKIA
2: BURUAREN ATZEKOQ GIHAR ZUZEN NAGUSIA
3: BURUAREN LAPRANEKCQ GOIKO GIHARRA
4: BURUAREN LAPRANEKC BEHEKO GIHARRA

Horrez gain, lau gihar hauek hiruki itxurako egitura bat mugatzen dute: garondo azpiko
hirukia. Bertan hainbat egitura bereiz daitezke:

- Atlas-aren atzeko arkua (sakonena) 5 \\\, ";:‘,l’ 3
- Orno zaina eta orno_arteria. Zaina, arteriaren k . (

azpian agertzen da. "\ .

- Lehenengo idun mailako bizkar nerbioaren (190 BIZKARNEREI0A)

ORNO-ARTERIA

bizkarraldeko adarra _edo garondo _azpiko

USIA
(2- BIZKAR-NERBIOA)

nerbioa: 4 muskulu horien inerbazioa egiten du

ATLASAREN ATZEKO ARKUA

eta eragile hutsa da.

- Atzeko atlas garondoetako mintza: atlas eta
garondo hezurren artean dagoen hutsunea ixten
duen mintza (orno kanala itxi).

Bigarren idun mailako bizkar nerbioaren bizkarraldeko adarra / Arnold nerbioa / garondo
nerbio nagusia, buruaren beheko lapraneko giharraren beheko ertzaren parean azaleratzen
da sakonaldetik. Ondoren, azaleratu bezain pronto, lapraneko giharraren azalaldean
kokatzen da eta hemendik, hirukiaren azalaldetik igarotuz, pasako da garondo eremuko
sentikortasuna hartzera. Nahiz eta hirukiaren parean ikusi, Arnold nerbioa edo garondo
nerbio nagusia ez da garondo azpiko hirukiaren parte. (azterketako galdera!)

Kasu honetan, lehenengoa ez bezala, edozein bizkar-nerbioak dituen osagai biak daramatza;
hau da, atal eragilea eta sentikorra.

3. BIZKARRAREN BERARIAZKO GIHAR LUZEAK

Bizkarrezurraren luzera osotik eta zertxobait gorago luzatzen dira. Hiru gihar dira eta sorleku
amankomuna dute, zuntzezko masa amankomun bat (gihar zutitzailearen aponeurosia).
Hemendik, hiru giharrak gorantz abiatzen dira eta azalaldetik faszia amakomun bat
erakusten dute. Hirurak batera, bizkarraren gihar zutitzailea (trizeps espinala) eratzen dute.

3.1. Spinalis giharra (erdialdekoa): Ahulena da. Estu-estu arantza

irtengunetik ezartzen da eta hiru atal ditu:

e Buruko atala. Beste gihar batez estalita egongo da.
Torax-gerrietako atala
e |duneko atala

3.2. Bitarteko/tarteko giharra edo longissimus giharra: Luzea eta
sendoa da. Hiru atal ditu:

e Torax-gerrietako atala
Iduneko atala
e Buruko atala edo konplexu txikia.

3.3. llion-saihetsetako giharra (albokoena): Hiru atal ditu:

o |lion-saihetsetako atala: masa amankomunetik azken 6 saihets hezurretaraino

luzatzen da.

e Saihets-saihetsetako atala edo torax atala: azken 6 saihetsetatik lehenengo 6
saihetsetara arte luzatzen den atala.

e |dun saihetsetako atala: lehenengo 6 sahietsetatik azken sei idun ornoen
zeharkako irtenguneetaraino luzatzen da.

Bizkarraren gihar zutitzailearen funtzioa, esan bezala, bipedestazioa eustea da, eta uzkurtuz
gero, bizkarraren hedadura potoloa eragiten dute. Gihar hauek mailaz mailako inerbazioa
hartuko dute.

4. BURUAREN BERARIAZKO GIHAR LUZEAK

Bizkarretik datozen giharren goranzko jarraipenak izango dira gehien bat. Hauek
bizkarrezurraren goiko aldean kokatzen dira. Taldea guztira 3 gihar ezberdinez osatuta dago:
konplexu nagusia, konplexu txikia eta esplenio giharra; lehenengo biak bizkar-giharren
jarraipenak dira.

e Konplexu nagusia: Semiespinalis giharraren buruko atala da. Erdialdekoa da, oso
zabala eta guztietatik indartsuena, izan ere, erdiko zatian tendoizko zati bat erakusten
du, hori dela eta, sabeldun biko giharra (muskulu digastrikoa) esaten zaio.

Kokapenari dagokionez, aipatzekoa da idun ornoen zeharkako irtengunetatik,
garkotxe-lotailua eta garondo hezurrak erakusten dituzten goiko eta beheko garondo
marraren arteko gunera ezartzen dela.

Bestalde, inerbazio berezia izango du, hots, bikoiztua. Alde batetik, eragile hutsa den
1. idun mailako bizkar-nerbioaren (garondo azpiko nerbioaren) bizkarraldeko adarra
izango du. Beste aldetik, Arnold nerbioak ere parte hartuko du inerbazioan.
Nerbio-honek konplexu nagusia eragile gisa inerbatu ondoren, sakonaldetik
azalerantz zeharkatuko du konplexu nagusia, horren azalaldean kokatuz, hain zuzen
ere, garondo eremuko sentikortasuna hartzeko.

Alde bietako gihar hauek uzkurtzean

ESPLENIO GIHARRA

eragindako mugimendua buruaren hedapena
izango da. Ordea, alde bakarrekoaren oneLEXy
uzkurketa gertatzen bada alde bereko

buruaren urrunketa (edo alboko tolesdura) KONPLEXy

eta aldi berean aurpegia kontrako alderako
biraketa emango dira

e Konplexu txikia: Longissimus giharraren
ESPLENIO GIHARRA
buruko atala da. Konplexu nagusiaren
alboaldean eta zertxobait aurrealdean

kokatzen da.

KONPLEXU
TXIKIA

Kokapenari dagokionez, aipatzekoa da idun
ornoen zeharkako irtenguneetatik mastoide irtenguneetaraino luzatzen dela.
Bestalde, esternokleidomastoideoaren antagonista izango da, hau da, gihar horrek
egindako kontrako eginkizuna burutuko du.

Inerbazioa kasu honetan mailaz mailakoa izango da. Uzkurketari dagokionean, alde
bietakoak uzkurtzean buruaren hedapena eragingo dute; alde batekoa soilik
uzkurtzen bada, ordea, burua alborantz tolestuko da aurpegia alde berdinera biratzen
den bitartean (konplexu nagusiaren kontrakoa).

e Esplenio giharra: oso zabala da, konplexu nagusia guztiz estaltzen du eta hori dela
eta, gihar guztietatik azalenekoa izango da (larruazalaren azpian zuzenean kokatzen
da). Bi atal izango ditu: idunekoa eta burukoa.

Iduneko atala, goiko toraxeko eta beheko idun ornoen arantza irtenguneetatik goiko
idun ornoen zeharkako irtenguneetaraino hedatzen da. Buruko atala, berriz, oso

BURUAREN BERARIAZKO GIHAR LUZEAK

KONPLEXU
NAGUSIA

GARKOTXE-
LOTAILUA

sendoa eta indartzua dena, ia-ia idun orno guztien arantza eta garkotxe lotailuetatik
garondo hezurraren goiko garondo lerroraino luzatuko da.

Alde bietako giharrak uzkurtzean eragindako mugimendua buruaren hedapena
izango da. Ordea, alde bakarrekoaren uzkurketa gertatuz gero burua biratu eta aldi
berean alborantz tolestuko da, aurpegia aldera berera biratuz (konplexu txikia
bezala). Hori dela eta, esplenio giharra eta konplexu txikia agonistak izango dira,
eginkizun bere burutzen baitute.

Gihar honen inerbazioa, mailaz mailakoa izango da ere.

1. BIZKARRAREN GIHAR MIGRATUAK

Goiko gorputz adarretik edo gorputz enborretik migratzen dira. Hauek berariazko giharrak
baino pixka bat azalerago kokatzen dira, beraz, esan genezake berariazko giharrak estaltzen
dituztela. Gihar hauek hipomerotik garatzen dira. Hauen inerbazioaz bizkar nerbioaren
sabelaldeko adarrak arduratzen dira. 2 taldetan sailkatuko ditugu sorburaren arabera:

1.1. Gorputz-enborratik eratorritako giharrak

Orokorrean, sahietsezurrekin erlazionatzen dira. 2 gihar bereizten dira:

1.1.1.  Sahiets-hezurraren gihar jasotzailea

Oso plano sakonean kokatzen da. Beraz, estabaidagarria da ea
migratu edo berariazkoa den. Hala ere, gihar honen inerbazioaz

‘SAIHETSEZUR GIHAR
JASOTZAILE LUZEA

bizkar nerbioen sabelaldeko adarra arduratzen da.

Zuntzen luzaeraren arabera, bi gihar bereizten dira: laburra eta
luzea. Gihar hauek, torax orno baten zeharkako irtengunetik

'SAIHETSEZUR GIHAR
JASOTZAILE LABURRA

beheko maila batean kokatzen den saihets-hezurraren
tuberkuluraino luzatzen dira. Hau, gihar jasotzaile laburra
izango litzateke. Bizpahiru saihets-hezur saltatuz gero, gihar
jasotzaile luzea egongo litzateke.

Uzkurtzerakoan, zeharkako irtengunetik tiraka egiten badu,
saihetsak gorantz bultzatzen ditu, kutxa toraxikoaren/torax
kaiolaren bolumena handituz. Orduan, arnasa hartzen laguntzen dute; inspirazioa egiten
laguntzen dute. Hori dela eta, inspiratzaileak dira. Horretaz aparte, bizkarrezurraren
biraketan ere laguntzen dute.

Mailaz mailako sahietsarteko nerbioek inerbatuko dituzte.

1.1.2.  Atzeko gihar zerraduna

2 faszikulu mota lapran daude. Faszikulu bien zuntzen norabidea kontrakoa da; hori dela eta,
faszikulu bakoitzak eginkizun desberdinak izango du. Bi gihar hauen inerbazioa saihetsarteko
nerbioek daramate.

e Goiko faszikulua: goi-atzeko gihar zerraduna osatzen du. Azken bi idun orno eta
lehenengo bi torax-ornoen zeharkako irtengunetatik lehenengo bost saihetsen
tuberkulutaraino luzatzen da. Beraz, uzkurtzean, bizkarrezurretik tiratzen badute,
sahietsak igoaraziko dituzte inspirazioa erraztuz (kutxa toraxikoaren bolumena
handitzen delako). Horregatik, inspiratzaileak izango dira.

o Beheko faszikulua: behe-atzeko gihar zerraduna osatzen du. Lehenengo bi gerri-orno
eta azkenen torax-ornoen zeharkako irtengunetatik azken lau saihets-hezurren
tuberkuluetaraino luzatzen da. Beraz, uzkurtzean, bizkarrezurratik tiratzen badute,
kontrako eragina izango dute; sahietsak beherantz mugiaraziko dituzte kutxa
toraxikoaren bolumena murriztuz eta espirazioa erraztuz. Orduan, espiratzaileak
izango dira.

GOI-ATZEKO
ZERRADUN GIHAR

BEHE-ATZEKO
ZERRADUN GIHAR

1.2. Goiko gorputz-adarretatik eratorritako giharrak

Guztira lau izango dira. Oso oso azalaldean kokatzen dira. Gihar hauek, goiko gorputz-adarra
gorputz-enborrari lotzen dute eta haren pisua bizkarrezurrera bideratzen dute. Guztiak
eskapula hezurrean ezarriko dira. Haien inerbazioa nerbio ezberdinek egiten dute.

1.2.1. Eskapularen gihar jasotzailea

Lehenengo lau idun ornoen zeharkako irtenguneetatik eskapula hezurrak goiko angeluraino
luzatzen dira. Uzkurtzerakoan (bizkarrezurratik tiratzen badute), alde batetik eskapula
gorantz eramango du, baina aldi berean, eskapularen barruko biraketa eragingo du. Beraz,
eskapularen gihar jasotzailea uzkurtzean goiko gorputz-adarra enborrerantz hurbiltzen da
eta sorbalda jaisten da.

Goiko gorputz-adarrtik migratzen diren gihar guztien inerbazioa, apur bat berezia da. lzan
ere, alde batetik, bizkar nerbioen sabelaldeko adarrek eramaten dute, baina adar horiek
zenbait lekutan batu egiten dira deritzon plexuak (sare nerbioa) sortuz. Plexu horretatik,
nerbio berriak sortuko dira, bizkarretik datozen maila desberdinetako zuntzak inerbatuko
dituzte.

Halako plexua, idun aldean sortzen da, eta beso-plexua deritzo. Hemendik nerbio batzuk
luzatuko dira gihar horiek inerbatzeko.

Haren inerbazioa beso plexutik sortzen den eskapularen bizkarraldeko nerbioak dakar, eta
nerbio hauek inerbatzen dituen zuntzak, C4 eta C5 idun mailetako bizkar nerbiotik sortuko
dira.

1.2.2.  Erronboide giharra

Azken bi idun orno eta lehenengo lau torax ornoen zeharkako irtengunetatik eskapularen
erdialdeko ertzeraino luzatuko dira. Gihar hau, batzutan, bi faszikulutan banaduta agertzen
da. Horrela bada, goiko faszikulua behekoa baino askoz txikiagoa denez, erronboide gihar
txikia deritzo; beheko faszikulua, berriz, erronboide gihar nagusia.

Bien artean, sakonaldetik datorren arteria bat azaleratzen da: eskapularen bizkarraldeko
arteria. Erronboide giharrak odoleztatzen ditu. Erronboide giharra uzkurtzen denean
(bizkarretik tiratzen badu) lehenik eta behin sorbaldak atzerantz eramaten ditu, goiko
gorputz adarrak gorputz enborrera hurbilduz.

Haren inerbazioa C4 eta C5 idun mailetako bizkar nerbiotik sortutako eskapularen
bizkarraldeko nerbioak dakar.

1.2.3.  Bizkarraren gihar zabala edo longissimus dorsi

Gorputzean dugun giharrik zabalena eta handiena da. Haren lotunea oso handia da; izan ere,
gerri errainetako masa amankumunean, ilionaren gangarrean eta 7. torax ornotik beherako
orno guztien arantza irtenguneetan ezartzen da. Bertatik, zuntz guztiak gorantz zuzentzen
dira; humero hezurrak erakuzten duen aurreko aurpegiaren gandor bateraino. Hau da,
bizkarretik goiko gorputz-adarreraino luzatzen da. Gainera, besoan ezarri aurretik, zuntz
guztiak multzo batean bildu eta insertatu aurretatik multzo hori biratu egiten da.

Gihar honen funtzioa nabaritzeko, goiko gorputz-adarra gorputz-enborratik aldenduta egon

behar da.

Besoa altxatuta dugunean eta giharra uzkurtzen
denean, (bizkarraren azpitik tira egiten badu),
besoa berriro ere bere lekura bueltatu egingo da;
enborrera hurbiltzen da.

Haren inerbazioa €6, C7 eta C8 mailetako
zuntzetatik datorren torax bizkarretako nerbioa
daramatza.

(pilotariek, eskalatzaileek eta igerilariek oso
garatuta dute — “el musculo de los escaladores”

izenarekin ere ezaguna da).

1.2.4. Trapezio giharra

TRAPETIOAREN REHRRANTZEO
AIZAK

TRAPEZIO GIHARRA

TRAPEZIOAREN ZEHARKAKO
ZUNTZAI

JTRAPEZIOAREN GORANTZKQ
ZUNTZAK

BIZKARRAREN GIHAR
ZABALA

ERRONBOIDE GIHAR
TXIKIA

ERRONBOIDE GIHAR
NAGUSIA

Oso gihar sendoa da, azaleko planoan kokatuta dagoena eta bizkarraren gihar zabala

partzialki estaltzen du. Sorbaldan kokatzen da eta hiruki itxura du. Gihar honen lotunea oso

zabala da. lIzan ere, goiko gandor marratik garkotze-lotailuan eta torax orno guzti-guztien

arantza irtengunetatik eskapula duen arantza irtengunera; aurrekaldetik lepauztaileraino eta

eskapulak aurrekaldean erakusten duen akromion irtengunearen alboko hereneraino

luzatzen da. Hau da, torax orno guztien eta idun orno guztien arantza irtenguneetatik

eskapularen arantza, akromion eta lepauztailaren aurrekaldera luzatzen da.

Giharren

zuntzak, norabide ezberdinetakoan dira; hori dela eta, zuntzen norabidearen arabera

trapezio giharra hiru ataletan banatzen da.

e Beheranzko atala. Goikaldean daude eta faszikulu bat osatzen dute. Zuntz hauek

uzkurtzean, eskapula eta lepauztaia igotzen dituzte goiko-gorputz adarra enborratik
aldenduz. Uzkurtzen direnean besoa altxatzeko mugimenduaren azken zatia eragiten

dute. Izan ere, besoa erabat altxatzeko 3 gihar ezberdinek hartzen dute parte.

Lehenengo zatia, lehenengo 152-ko igoera supreaespinosoak egiten du. Besoa posizio

horizontalerantz eramaten duena deltoide giharra da. Azkenik, besoa erabat

altzatzeko, horizontaletik egoera bertikalerantz eramaten duena trapezio giharra

izango da.

e Bigarren atala. Norabide horizontala duten zuntzek eratzen dute. Hauek uzkurtzean

sorbalda atzera eramaten dute eta goiko gorputz-adarrak gorputz-enborrera

hurbiltzen dute.

e Goranzko atala. Atal handiena. Beheranzko zuntzen kontrako eragina dute, hau da,
sorbalda jeitsi eta horren ondorioz goiko gorputz-adarrak enborrerantz hurbiltzen
dute.

Albo bakarreko trapezio osoa aldi berean uzkurtzen bada, burua alde berera urruntzen du
baina aurpegia beste aldera biratuko du; esternokleidomastoideoak eta buruko konplexu
nagusiak egiten zuten bezala. Beraz, trapezioa eta esternokleidomastoideoak agonistak
izango dira.

Trapezio biak batera uzkurtzen badira, burua atzerantz mugitzen dute; hau da, buruaren
hedadura eragiten dute.

Trapezio giharraren Inerbazioa bikoiztua da. lzan ere, 11. gara nerbioak edo nerbio

laguntzaileak eta iduneko bigarren, hirugarren eta laugarren bizkar nerbioen sabelaldeko
adarrek inerbatuko dute.

